
PENGHARGAAN 

Pertama sekali kami ingin memanjatkan setingi-tinggi kesyukuran ke hadrat Allah 

S.W.T kerana dengan limpah rahmatNya kami diberi kekuatan dan ketabahan dalam 

menyiapkan tugasan yang di berikan setelah melalui pelbagai halangan dan dugaan bagi 

menyempurnakannya. Sesungguhnya tugasan yang diberikan ini benar-benar menguji kami 

dengan reliti kehidupan yang sebenar dalam mendapatkan maklumat mengenai bangunan 

lama atau bersejarah yang dipilih oleh kami. 

Kami juga mengucapkan jutaan terima kasih kepada pensyarah subjek IMR604 

Madam Nurulannisa Binti Abdullah di atas kesudian beliau untuk berkongsi maklumat, 

membimbing serta memberi tunjuk ajar sepanjang proses kumpulan kami melaksanakan 

tugasan ini. Sesungguhnya tanpa bimbimgan dan tunjuk ajar daripada beliau tidak mungkin 

kami dapat menyiapkan tugasan kami seperti ini. Segala jasa dan penat lelaah beliau amatlah 

kami hargai dan kami manfaatkan sepenuhnya. 

Kami juga ingin merakamkan setinggi-tinggi penghargaan buat Puan Nortipah binti 

Abd Kadir atas kerjasama yang telah diberikan oleh beliau sepanjang projek ini dijalankan. 

Kami amatlah berbesar hati di atas kesudian beliau meluangkan masa bersama kami untuk 

berkongsi maklumat beliau kepada kami. Kami berasa amat bertuah kerana Puan Nortipah 

binti Abd Kadir amat mudah untuk berkongsi ilmu serta mudah untuk berurusan sepanjang 

kajian ini dijalankan. 

Tidak lupa juga, sekalung penghargaan kepada kawan-kawan yang turut membantu 

dalam proses menyiapkan tugasan ini. Dorongan dan doa daripada ahli keluarga kami juga 

turut menyumbang kejayaan kami menyiapkan tugasan ini dengan jayanya. Sekian, terima 

kasih. 

ABSTRAK 

Abstrak: Temubual ini dilakukan bersama Adiguru Kraf Tenun Pahang Diraja iaitu Puan 

Nortipah Abdul Kadir untuk mengetahui tentang perkhidmatan beliau dalam kerjayanya 

sebagai tokoh tenunan Pahang yang disegani. Temubual ini telah dijalankan secara dalam 

talian menerusi aplikasi Zoom. Temubual secara dalam talian tersebut telah dijalankan 

pada 12 Januari 2021 bermula jam 3.30 petang hingga 5.00 petang. Puan Nortipah Abd 

Kadir adalah seorang pengusaha dan pengeluar fabrik tenun yang dilantik sebagai Adiguru 

Kraf Tenun Pahang pada tahun 2006 bagi menghargai sumbangan beliau dalam 

mempertahankan seni warisan bangsa. Beliau berasal dari Kampung Pulau Keladi, Pekan, 

Pahang bergiat dalam kain tenun Pahang sejak berumur 13 tahun lagi. Beliau belajar 

menenun daripada keluarganya dan mula mengajar sejak tahun 1972. Pada tahun 2007 

pula, beliau menerima ‘Anugerah Karyawan Kraf’ di atas kegigihan dan komitmen beliau 

dalam mempertahankan warisan tenun ini. Pelbagai ujian dan cabaran telah dihadapi oleh 

Puan Nortipah Abd Kadir semasa berkhidmat sebagai pengusaha dan pembekal fabrik 

tenunan. Sejarah kehidupan dan kemahiran beliau dapat dijadikan sumber inspirasi kepada 

ramai orang. 

Kata kunci: Adiguru Kraf Tenun Pahang, Puan Nortipah Abd Kadir, fabrik tenunan, Kain 

Tenun Pahang Diraja

BIODATA TOKOH 

Gambar 1: Puan Nortipah binti Abd Kadir 

Nama: Nortipah binti Abd Kadir 

Umur: 

Tarikh Lahir: 

Tempat Lahir: Pahang

 Status: Berkahwin 

Nama Ayah: 

Nama Ibu: 

Pendidikan: 

 Sekolah Rendah Kampung Pulau Keladi, Pekan Pahang (Darjah 1 – 5)

 Sekolah Pusat, Pekan Pahang (Darjah 6)

PENGENALAN 

Kami telah diberi tugasan daripada pensyarah untuk membuat kajian dan mencari 

tokoh yang berpengalaman untuk menceritakan tentang sejarah, budaya dan warisan tenun 

Pahang yang telah dipilih sebagai tajuk untuk menyiapkan tugasan ini. Oleh itu, tugasan ini 

adalah wajib untuk kami laksanakan sebagaimana ia merupakan tugasan bagi memenuhi 

skop projek untuk subjek Oral Documentation. Selain itu juga, tugasan ini meliputi dari segi 

menemubual tokoh dan transkripkan segala percakapan di dalam bentuk bertulis atau dalam 

kata lain ialah sejarah lisan. Sepertimana yang diketahui, maksud sejarah lisan boleh 

diketengahkan satu kaedah di mana kenang-kenangan seseorang tokoh yang dirakamkan 

secara wawancara. Tokoh-tokoh yang dipilih biasanya terdiri daripada mereka yang dapat 

menyumbang maklumat bersejarah dari penglibatan dan pengalaman diri mereka sendiri, 

atau oleh kerana perhubungan mereka secara langsung dengan watak, masa atau peristiwa 

tertentu. 

Maklumat yang diperolehi dari wawancara tersebut kemudiannya disalin dan salinan 

itu selepas disemak dan ditaip dapat digunakan sebagai bahan pengajaran dan penyelidikan. 

Oleh hal yang demikian, untuk mengetahui dengan lebih lanjut maklumat yang dicari, kami 

memilih Puan Nortipah binti Abd Kadir sebagai tokoh yang ingin ditemubual untuk 

menjadikan tugasan kami dapat disiapkan dan berjalan dengan lebih lancar. Beliau banyak 

mengetahui tentang warisan tenun Pahang kerana beliau merupakan generasi yang ke-11 

daripada pengasas tenun Pahang Tok Tua atau Keraing Aji. 

Oleh itu, pengetahuan yang dimiliki oleh beliau tentang seni tenunan Pahang 

membuatkan kami teruja untuk menemubual beliau seterusnya untuk mendapatkan 

maklumat penting sebanyak yang mungkin. Jadi, tugasan sejarah lisan yang akan kami 

laksanakan ini mempunyai kepentingan yang berharga kerana ia dapat memupuk minat 

dengan lebih mendalam untuk mengetahui pengetahuan yang berkaitan dengan sejarah 

sesuatu perkara. 

TRANSKRIP 

Rakaman dan temubual ini mengisahkan tentang pengalaman Puan Nortipah Abd Kadir 

dimana beliau adalah generasi yang ke-11 daripada pengasas Tenun Pahang Tok Tua atau 

Keraing Aji. Rakaman dan temubual ini telah dijalankan menerusi aplikasi Zoom pada 12 

Januari 2021 pada jam 3.30 petang sehingga jam 5.00 petang. Temubual ini dikendalikan 

oleh Nurul Anis Nabila binti Mohd Said dan Idlan Muhaimin bin Badrol Hisham. Berikut 

adalah hasil rakaman dan temubual yang berjaya dilaksanakan.  

Petunjuk: 

NAN: Nurul Anis Nabila  

IM: Idlan Muhaimin 

PN: Puan Nortipah 

BAHAGIAN 1: LATAR BELAKANG 

NAN: 

PN: 

NAN: 

Assalamualaikum Puan, sebagai permulaan boleh ke Puan ceritakan serba 

sedikit tentang latar belakang Puan? 

Waalaikumussalam. Saya Nortipah binti Abd Kadir. Lahir di          . 

Adik beradik seramai  orang. Mempunyai anak    orang, cucu    orang. 

Panggilan harian ialah Makteh. Makteh berpengalaman dalam bidang 

tenun daripada umur 13 tahun lagi. Makteh generasi yang ke-11 daripada 

pengasas tenun Pahang Tok Tua atau Keraing Aji, seorang pembesar Bugis. 

Puan anak yang keberapa? 

PN: Anak yang      . 

AN: Puan ada berapa orang adik beradik ye? 

PN: Daripada            orang adik beradik. 

TAMAT BAHAGIAN 1 

BAHAGIAN 2: SEJARAH PENDIDIKAN 

AN: Mengenai sejarah pendidikan Puan, boleh Puan kongsikan tentang 

pendidikan Puan dari sekolah rendah? 

PN: Makteh sekolah rendah sehingga darjah 6. Nak menyambung pelajaran lagi orang 

tua sendiri dan keluarga tak beri kebenaran kerana ingin menceburkan diri dalam 

bidang tenunan. 

AN: Apakah nama sekolah Puan semasa di sekolah rendah? 

PN: Darjah satu sehingga darjah lima di Sekolah Rendah Kampung Pulau Keladi. 

Selepas itu, darjah enam pindah ke Sekolah Pusat Pekan Pahang. 

AN: Maknanya pendidikan Puan sehingga darjah enam sahaja ya? 

PN: Ya, darjah enam. 

TAMAT BAHAGIAN 2 

BAHAGIAN 3: PERUSAHAAN FABRIK TENUNAN 

AN: Baiklah Puan, berapakah usia Puan semasa menjadi pengusaha dan 

pengeluar fabrik tenunan? 

PN: Makteh mula sejam umur 13 tahun. Selepas itu Makteh belajar dengan dididik 

oleh ibu Makteh sendiri. Pada umur 20 tahun pula mula menceburkan diri dalam 

bidang perniagaan yang iasuh oleh mak Makteh sendiri. 

AN: Mengapa Puan memilih bidang tenun? 

PN: Sebab Makteh dari kalangan ahli keluarga bidang tenun. Jadi pada masa itu tak 

ada ramai orang muda yang datang melibatkan diri dalam tenun. Makteh sebagai 

salah seorang cucu keturunannya jadi ahli keluarga pegang Makteh sebagai 

pelajar pada ahli keluarga bagi meneruskan warisan seni tenun Pahang ini. 

AN: Bermaksud, itu juga merupakan faktor yang mendorong Puan melibatkan 

diri dalam bidang ini? 

PN: Ya, betul. 

IM: Siapakah rakan kongsi Puan dalam pengeluaran fabrik tenun Pahang? 

PN: Rakan kongsi Makteh adalah ahli keluarga Makteh sahaja. Daripada ahli 

keluarga Makteh sahaja yang menjadi rakan kongsi. 

NAN: Berapakah jumlah pekerja yang Puan ada di Institut Kemahiran Tenun 

Pahang diRaja? 

PN: Di Institut Diraja itu bukan pekerja tetapi pelajar. Guru ada dalam 4 orang. 

IM: Bagaimanakah pusat tenun Puan dijalankan? 

PN: Macam institut itu perjalanannya hari hari. Daripada pukul 8 pagi hingga 5 

petang. Kecuali Sabtu Ahad sahaja. Tapi tempat Makteh seperti bengkel hari-hari 

dibuka kecuali hari Ahad. Tapi kalau Galeri, kita buka hari-hari kerana 

permintaan yang banyak. 

IM: Sepanjang Makteh jalankan tenunan, apakah cabaran menjadi seorang 

penenun? 

PN: Cabaran itu ada tetapi antara berat dengan ringan sahaja. Biasa lah kerja ini 

memang lah tak sunyi pada cabaran. Cabaran yang menjadi beratnya apabila stok 

sudah habis. Jadi nak mendapatkan bahan-bahan mentah ada kalanya harga naik 

mendadak-dadak. Jadi, pada masa itu kita perlukan modal yang besar. 

IM: Apakah pengalaman manis sepanjang menjadi penenun? 

PN: Pengalaman Makteh sepanjang Makteh menenun, Makteh sangat-sangat 

bersyukur sebab Makteh dianugerahkan Adiguru. Itu satu kenangan manis bagi 

Makteh. Selepas itu, Makteh dianugerahkan UNESCO. Makteh dapat anugerah 

Adiguru Karyawan itu pada tahun 2006, manakala UNESCO 2012. 

NAN: Apakah peranan Puan sebagai penenun terhadap komuniti? 

PN: Makteh mula mengajar dari tahun 1972. Macam-macam karenah Makteh hadapi. 

Daripada seurat benang nak jadikan sehelai kain itu berbagai-bagailah 

dugaannya.  Jadi, masa itu tidak mempunyai kemajuan seperti hari ini. Pelajar-

pelajar itu sangat-sangat lah menyulitkan. Kadang-kadang mereka tidak biasa, 

banyak masalah-masalahnya tapi Makteh sentiasa lah menggunakan nasihat 

kepada dia dan walaupun Makteh terasa, Makteh tetap menghadapi perkara ini 

dengan kesabaran lah.  

AN: Bagaimanakah Puan mengekalkan hubungan baik antara Puan dengan 

penenun-penenun yang lain? 

PN: Makteh anggapkan kepada pelajar-pelajar itu sebagai kawan-kawan sahaja. 

AN: Apakah kritikan yang pernah Puan terima ketika menghasilkan tenunan? 

PN: Kritikan, masalah kerosakan dan sebagainya tiada tapi walaupun bagaimanapun, 

sebagai pengusaha tenunan Makteh sentiasa menjaga kualiti kain, menjaga adab 

sopan berhadapan dengan pelanggan-pelanggan, dengan pegawai-pegawai yang 

sentiasa datang bertemu dengan Makteh, orang-orang luar yang datang menemu 

ramah dengan Makteh. Jadi, Makteh rasa Makteh tidak pernah menerima kritikan 

yang menyedihkan dan mengusik hati jiwa Makteh. Makteh anggap perkara 

benda itu hanya perkara biasa sahaja. Sentiasalah menggunakan perkataan yang 

baik-baik antara satu sama lain. 

AN: Adakah Puan pernah merasa untuk meninggalkan bidang tenunan ini? 

Sekiranya pernah, mengapakah Puan merasa sedemikian? 

PN: Sepanjang Makteh dalam bidang tenun ini, Makteh rasa tidak pernah ada niat 

untuk meninggalkan bidang ini. Sebab Makteh adalah warisan. Makteh generasi 

ke-11 jadi makteh rasa biarlah Makteh menceburkan diri selagi ada tenaga upaya 

Makteh sebab ini merupakan satu ilmu yang ditinggalkan oleh datuk nenek 

moyang kita dulu-dulu yang sangat-sangat bernilai. Bukan sahaja orang kata 

bekerja sebagai hobi atau suka-suka, ia juga menjadi sebagai satu mata pencarian 

yang sangat diredhai Allah. Mendapat duit yang berkat selepas itu sangat 

mendapat manfaat kepada orang ramai. Lagipun ilmu ini selagi dalam keadaan 

aman dan sentosa, kalau boleh sentiasalah ilmu seni warisan ini diteruskan. 

NAN: Apakah detik sukar yang pernah Puan alami ketika menghasilkan tenunan? 

PN: Detik-detik sukar pada zaman Makteh itu memang ada tapi kita boleh 

menyelesaikan masalah-masalah itu dengan baik. 

NAN: Adakah Institut Kemahiran Tenun Pahang diRaja pernah menerima 

kunjungan daripada kaum kerabat diRaja? 

PN: Institut Tenun Pahang Diraja memang pernah terima kunjungan kerabat-kerabat 

diraja. Macam permaisuri selalu datang melawat dan juga kunjungan daripada 

kaum kerabat diraja Selangor. Makteh selalu menerima kunjungan pembesar 

negeri, pembesar negara dan kerabat-kerabat datang melawat. 

NAN: Apakah tujuan kunjungan tersebut dilakukan? 

PN: Tujuan dia untuk melawat dalam perusahaan dan dalam pada itu kita 

mengadakan macam pengetua suruh untuk panggil pengusaha-pengusaha buat 

jualan, buat pameran jadi kita ada buat pameran kepada pengunjung-pengunjung. 

Mereka yang berminat pada masa itu lah mereka membeli dengan sendirinya. 

NAN: Apakah aktiviti yang dilakukan semasa kunjungan tersebut? 

PN: Sebab kalau buat pengunjungan aktiviti itu ada lah Cuma para pelajar sendiri 

yang menjalankan aktiviti itu. 

NAN: Selain kerabat diraja, adakah Puan pernah menerima kunjungan dari 

orang kenamaan? 

PN: Makteh ini biasa menerima kunjungan daripada kerabat-kerabat, daripada orang 

kenamaan. 

NAN: Siapakah golongan kenamaan tersebut? 

PN: Datuk Azmin Ali, Dato’ Najib lah. Ramai lagi dan Makteh tak berapa ingat. 

Ramai pembesar-pembesar yang datang malah dari negara lain pun ada juga. 

TAMAT BAHAGIAN 3 

BAHAGIAN 4: PRODUK FABRIK TENUNAN 

NAN: Puan, sepanjang Puan melibatkan diri dalam bidang fabrik tenunan, 

siapakah yang mewarisi bakat Puan dalam bidang ini? 

IM: Yang Makteh rasa boleh mewarisi bakat Makteh dalam bidang tenun. 

PN: Anak Makteh, adik Makteh. Walaupun dia tak minat, memang kita asuh semua 

ahli keluarga Makteh sebab kita nak suruh dia mewarisi keluarga Makteh sendiri 

supaya jangan pupus. Sekarang Makteh tengah mengasuh adik dan anak-anak 

Makteh. 

IM: Boleh saya tanya Makteh, siapakah idola Puan dalam bidang tenun? 

PN: Idola Makteh dalam bidang tenun ini mak makteh sendiri lah yang memberi ilmu 

kepada Makteh. 

NAN & 

IM: 

Oh. 

IM: Mungkin itu sebab jugak Makteh memilih beliau sebagai idola lah. Soalan 

yang seterusnya, bagaimanakah kelas menenun dijalankan? 

NAN: Macam mana kelas tenun itu Puan jalankan? Maksudnya mula daripada pukul 

berapa, proses apa, buka pukul berapa, dan tutup pukul berapa? 

PN: Kelas berjalan daripada pukul 8 sampai pukul 5. Mula-mula kita 

memperkenalkan alat-alat, selepas itu baru kita pergi kepada bahan. Bahan-

bahan yang hendak digunakan. Selepas itu, dia boleh praktikal terus lah. 

Mengenalkan sutera, sebab di tempat Makteh menggunakan 3 jenis sutera. Satu, 

sutera semai, sutera Cina, benang kapas. Jadi, tiga-tiga itu kita masih gunakan 

lagi selepas itu cara kita mengajar mengikut aturan lah daripada ibarat orang kata 

satu sampai Z lah hingga menjadi sehelai kain. 

NAN: Kalau boleh saya tahu, apakah bahan-bahan penting yang digunakan 

dalam penghasilan tenun? 

PN: Bahan yang paling penting adalah sutera, iaitu bahan mentah. Pewarna. Itu bahan 

yang penting lah. Pewarna, jenis sutera, selepas itu bahan-bahan yang lain untuk 

nak mematikan warna, macam nak mengilatkan warna, mesti ada dulu itu. 

Kemudian, baru boleh kita jalankan belajar. Selepas itu, daripada bahan itu, alat 

pula. Alat itu penting juga nak ada. Kalau tiada alat, tak boleh buat kerja. 

NAN: Betul. Dalam satu penghasilan kain tenun, berapa banyak kos peralatan 

yang digunakan? 

PN: Macam alat itu, kalau kita buat satu, kalau nak buat banyak pun sama juga kita 

boleh guna alat itu berkali-kali. Tapi kalau bahan, bahan itu satu kali guna habis 

lah. Kita beli sebab order [pesanan] banyak selalu boleh kita nak buat kan. 

Banyak mana kita guna. Bermakna kita dah sukat dah yang banyak itu. Selepas 

itu habis siap yang tiga helai itu, bulan depan kita nak buat lagi 3 helai. 

NAN: Oh. 

PN: Jadi bahan itu sahaja kita guna. 

NAN: Okay [baiklah] kalau boleh dikira-kira kan, satu penghasilan kain tenun 

berapa kos bahan-bahan yang digunakan? 

PN: Satu penghasilan itu tak tentu sebabnya kita banyak peringkat. Kalau buat kain 

biasa itu tak lah tinggi sangat kosnya. Kalau buat kain macam teknik-teknik ikat, 

teknik bunga, tinggi lah kosnya sebab alat-alat, bahan-bahan itu sama sahaja. 

Tapi dia punya banyak tekniknya kita masuk. Jadi menggunakan tenaga banyak, 

menggunakan masa panjang, menjadikan kosnya tinggi. 

NAN: Tinggi juga lah ye kos dia. Okay [baiklah]. 

NAN: Apakah jenis benang tenunan yang digunakan dalam menghasilkan kain 

tenun? 

PN: Jenis sutera Cina. 

NAN: Dari manakah Puan memperoleh sumber dalam menghasilkan kain 

tenunan? 

PN: Benda ini dari luar negara. Negeri China, Jepun, tapi ada orang tengah lah. 

NAN: Oh. Yang tolong hantar barang-barang itu ya? 

PN: Ya. Tak susah dah. Dulu susah sikit. Kita cari sendiri tapi sekarang ini kita cuma 

telefon sahaja. Mereka hantar terus ke rumah. 

NAN: Dalam tempoh sebulan, berapa ya purata kain tenunan yang dapat 

dihasilkan? 

PN: Dalam sebulan itu, boleh lah dalam 10 helai sampin. 

NAN: 10 helai. Sampin? 

PN: Ya, sampin. 

NAN: Okay [baiklah]. Kalau boleh saya tahu kan, apa jenis corak-corak yang 

pernah Puan hasilkan? 

PN: Jenis corak yang pernah hasilkan dulu, macam corak yang dulu-dulu, corak yang 

dibawa oleh pengasasnya Keraing Aji macam corak ‘Tubok Sekampung’, corak 

‘Belah Buluh’, corak ‘Dato’ Mahmud’, ‘Tun Razak’, itu corak-corak tradisi lah, 

corak-corak lama. Corak asli betul. Banyak lagi kalau nak bilang. Selepas itu, 

corak yang terkini, corak yang selalu Makteh dapat tempahan masa ini kita 

campurkan corak teknik ikat, corak bunga-bunga colek, dan bunga tabur. 

NAN: Okay [baiklah]. Berdasarkan daripada jenis-jenis corak tenunan itu, 

apakah maksud sebalik nama-nama corak itu? 

PN: Maksud nama corak-corak macam corak ‘Tubok Sekampung’ kan, ‘Tubok 

Sekampung’ itu ibarat kata dalam satu-satu kampung itu semua ada. Cina ada, 

Melayu ada, India ada. Macam-macam lah. Semua bangsa ada jadi kita ambil itu 

sempena kita ambil benang-benang itu, warna-warna kita gabungkan jadi satu 

jalur. Makna merah ke, kuning ke, putih ke itu ada rakyat, ada raja yang duduk 

situ. Itu dinamakan ‘Tubok Sekampung’. 

NAN: Oh okay [baiklah]. Bagaimana ye corak-corak ini dihasilkan? 

PN: Corak-corak yang ini dihasilkan melalui ambil daripada corak-corak orang tua 

dulu. Selepas itu, kita kena idea sendiri lah. Macam Makteh ini selalu mereka 

corak, jadi Makteh gunakan idea sendiri. 

NAN: Kalau macam itu, apakah jenis corak pertama yang berjaya Puan hasilkan? 

PN: Corak yang pertama itu memang corak ini lah juga mula-mulanya. Selepas itu, 

sekarang ini kita banyak buat corak macam corak bersilang, corak Siku Keluang, 

corak Pucuk Rebung, Pucuk Rebung Berlapis, banyak lagi corak-coraknya. 

Daripada situ Makteh masuk lagi gabungkan dalam satu corak itu, kalau kita nak 

gunakan Bagan Rusik ke, Bagan Selumbar Nibong ke, jadi bila kita gabungkan 

masukkan bunga lagi, bunga tabur, buat lagi kepala anak lebah, kepala bunga 

cengkih, kepala biji peria. Jadi, kain yang kita hasilkan tenun banyak-banyak kita 

gabungkan itu harganya memang lah tinggi tapi permintaannya Alhamdulillah 

lah. 

NAN: Tinggi jugak ya? 

PN: Ya. 

NAN: Kalau boleh Puan jumlahkan corak tenunan yang Puan hasilkan sepanjang 

Puan berkhidmat. Berapa ya jumlah dia kalau Puan ingat? 

PN: Jumlah itu banyak dalam 20 ada. Tapi kita ubah-ubah, kita olah-olahkan. Corak 

itu juga tapi kita olah-olahkan dia. 

NAN: Oh okay [baiklah]. Antara corak-corak yang Puan hasilkan sepanjang Puan 

berkhidmat, corak mana yang Puan rasa paling rumit untuk hasilkan? 

IM: Yang paling susah lah. 

PN: Ada corak itu Makteh dah buat tapi tak sempat nak simpan. Pemintaan itu habis. 

Corak Merpati Dua Sejoli. 

IM: Oh corak Merpati Dua Sejoli. Lawa nama dia. 

PN: Corak lama tapi Makteh perbaharuikan. 

NAN: Walaupun macam banyak permintaan, corak tenunan manakah yang 

kurang mendapat sambutan berbanding corak tenunan yang lain? 

PN: Rasa Makteh corak-corak ini kalau kita buat betul-betul, hayati betul-betul, 

dengan jaga kualiti, Makteh rasa tak rajin lagi Makteh menempuh kurang pada 

permintaan, pada corak-corak itu tidak. Tidak sebabkan reka corak itu 

mengurangkan pelanggan Makteh rasa tiada. Makteh tak tempuh lagi sebab tiap-

tiap pengeluaran Makteh ini tiada yang stok simpan.  

NAN: Corak yang Merpati Dua Sejoli tadi kiranya corak itu yang paling laris lah 

ye dijual? 

PN: Corak itu tidak lah yang paling laris sebab corak itu memang sangat-sangat susah 

nak buat. Jadi kita tidak buat sentiasa maknanya jarang-jarang lah kita buat. 

IM: Bermusim lah. 

PN: Tapi yang kita buat sekarang ini corak-corak yang kita gabung-gabungkan, corak 

Pucuk Rebung, Pucuk Rebung Berlapis, Bagan Rusik, itu banyak permintaan. 

Walaupun harganya tinggi tapi permintaannya Alhamdulillah lah. 

IM: Okay [baiklah]. Bagi Makteh kan, diantara corak-corak yang dihasilkan, 

yang manakah paling Puan suka? 

NAN: Bagi Makteh sendiri. 

IM: Corak yang mana yang paling Makteh suka? 

PN: Corak yang paling Makteh suka corak Pucuk Rebung Berlapis. 

IM: Sepanjang Makteh buat tenunan ini kan, pernah tak ada golongan artis 

yang memakai Makteh punya tenunan?  

PN: Makteh ini ada lah, selalu lah ada macam apa namanya, nama lupa dah. Pereka 

fesyen itu. 

IM: Rizman Ruzaini? 

NAN: Rizalman? 

PN: Dato Bernard. Dia bawa ke luar negara untuk persembahan. Itu memang banyak 

lah masa itu tempahan. Lepas itu, Dato Saliki. Ramai, banyak. 

IM: Pernah tak ada pelancong luar negara pernah memakai tenunan Makteh? 

PN: Sebabnya selalu dulu pelancong luar negara datang, kalau dia minat satu-satu itu, 

walaupun dia dah balik, dia patah balik semula ambil dengan Makteh. Dia pakai 

lepas itu dia hantar gambar ke Makteh. 

NAN: Kalau boleh tahu pelancong dari mana ya? 

PN: Dari Eropah rasanya. 

NAN: Eropah? Okay [baiklah)]. Puan, apa rahsia dalam Puan nak hasilkan corak 

yang halus dan kemas? 

PN: Makteh ni, rahsia itu tiada lah. Kita buat dengan betul-betul kualiti, betul-betul 

kita jaga benda itu, dengan hayati betul, bermula dengan 

Bismillahirrahmanirrahim, dengan minta berkat daripada Allah Taala, jadi 



24 

rahsia-rahsia ke, serapah-serapah ke pada Makteh, tiada. Cuma berharap kepada 

Allah Taala supaya kain itu betul-betul diminat oleh orang ramai. 

NAN: Kalau boleh saya tahu, sejauh mana kualiti tekstil tenunan Puan 

dihasilkan? 

PN: Sejauh mana? 

NAN: Ya. Kiranya macam kualiti yang terbaik. 

IM: Macam boleh pakai lama ke, corak dia tak hilang ke, kualiti dia itu. 

PN: Kualiti itu memang lah pada pengusaha sendiri yang menjaganya sebab dia yang 

buat. Makteh kena jaga tapi kalau nak pakai makan masa yang panjang, itu 

kepada orang yang memakai lah. Kain ini dia tak boleh rendam, dia tak boleh 

perah, dia tak boleh masuk mesin, dia tak boleh rendam dengan sebarang-

sebarang sabun. Kalau lepas pakai itu dia kena sidai pada tempat yang teduh, 

mendapat cahaya matahari. Selepas itu, gosok tidak boleh gosok dengan seterika 

yang panas. Jadi, itu semua terpulang kepada pembeli lah. Kita pengusaha ini 

memang jaga kualiti dia sebab Makteh ini dilantik sebagai Adiguru, jadi keluaran 

Makteh ini memang diiktiraf lah oleh Tengku Permaisuri sendiri. Jadi Makteh 

tak boleh nak buat sewenang-wenangnya lah. 

IM: Apa produk yang Makteh hasilkan ye daripada karya tenunan ini? 

PN: Ada kain, selendang, tie, baju kain sarung perempuan, baju kemeja, banyak lah. 

Hasilnya itu boleh lah. Macam sekarang ini banyak dah menggunakan tenun 

Pahang ini sebagai pakaian pengantin. 

IM: Jadi, bagaimana Makteh mengekalkan ciri-ciri tradisional itu? Pada identiti 

kain tenunan Pahang. Maknanya identiti itu dapat dikekalkan dalam 

tenunan itu. Ciri-ciri tradisional itu macam mana Makteh kekalkan? 

PN: Memang Makteh kekalkan ciri-ciri tenun Pahang itu. Sebabnya kalau kita tak 

kekalkan ciri-ciri tenunan Pahang itu mungkin tenun Pahang ini tak diiktiraf 

Tenun Pahang Diraja. Jadi, Makteh sendiri yang mengekalkan ciri-ciri tenun 

Pahang itu. Dia punya corak-corak itu. 

IM: Apa ye agaknya keistimewaan seni tenunan Pahang ini nak bandingkan 

dengan negeri lain? Untuk tenunan Pahang ini apa istimewanya dia? 

PN: Istimewanya tenun Pahang ini kalau nak bandingkan dengan negeri-negeri lain 

itu Makteh tak berani juga nak cakap sebab negeri lain pun keistimewaan juga 

ada pada dia kan. Macam Pahang juga ada keistimewaannya tapi keistimewaan 

dulu-dulunya tenun Pahang ini dia punya kualiti kain, corak kain. Jadi tenun 

Pahang ini coraknya itu walaupun masa ini Makteh sendiri yang buat Makteh 

betul-betul jaga kualiti itu, cara hasil dia itu. Jadi, kualiti tenun Pahang ini orang 

dulu-dulu kata selalu lah pakaian-pakaian Raja, tenun Pahang ini boleh 

dikendong air dia punya kualiti itu. Jadi, perkataan itu masih diguna lagi pada 

masa ini. 

IM: Okay [baiklah]. Kain tenunan ini pernah tak dapat permintaan untuk 

dieksport ke luar negara? 

PN: Secara peribadi, permintaan luar negara itu ada. Tapi, secara besar-besaran itu 

belum lagi. Dulu-dulu pun Makteh memang ada hantar ke luar negara untuk buat 

cenderamata. 

NAN: Dekat Pekan itu, Puan dijadikan rujukan tak oleh penenun-penenun yang 

lain? 

PN: Ya. Memang menjadi tempat rujukan. 

NAN: Apa situasi yang Puan lalui bila Puan mendapat tempahan yang sangat 

banyak? 

PN: Bila Makteh menerima tempahan yang sangat banyak, Makteh kumpul semua 

penenun-penenun Makteh berbincang. Maknanya siapa yang sanggup buat 

banyak, kita bagi. Tapi kita bagi sama rata. Siapa yang siap dulu, kalau dia nak 

lagi & masih ada lagi stok itu, kita bagi. Selepas itu, tentang kualiti tentang corak 

tentang apa-apa Makteh awasi sentiasa. Itu saja mengatasinya. 

NAN: Apa cara Puan nak promosikan seni tenunan itu? 

PN: Makteh selalu dipanggil buat demo ke tempat-tempat yang ada keramaian. Jadi, 

di situlah Makteh mempromosikan hasil seni tenunan Pahang ini. 

NAN: Apa yang Puan buat untuk Puan kekalkan pengeluaran tenunan itu? Cara 

nak kekalkan supaya dia sentiasa ada keluaran. 

PN: Makteh sentiasa ada pengeluaran itu memanglah Makteh sentiasa nasihatkan 

kepada pekerja-pekerja sentiasa rajin bekerja sebab hasilnya boleh lah 

menampung jadi satu mata pencarian kepada pekerja-pekerja jadi daripada situ 

lah kalau kita dapat mengekalkan hasil tenun Pahang ini. Sebabnya kalau nak 

bandingkan dengan kerja lain pun sama juga dia punya hasil itu dapat kan. Jadi, 

Makteh sentiasa menasihatkan kepada pekerja-pekerja, penenun-penenun sebab 

kalau mana-mana pelatih yang datang masuk ke institut itu, cikgu-cikgu itu 

memang dibawa berjumpa dengan Makteh. Masa itu Makteh beri pendedahan 

kepada dia supaya betul-betul berminat kepada tenun Pahang ini. Sebabnya, 

kalau lah generasi muda tidak berminat dan tidak berusaha untuk nak menjadi 

pengusaha, mungkin tenun Pahang ini kurang lah pengeluarannya kan? Jadi kita 

mengelak daripada tenun Pahang ini menjadi hakisan kita beri suntikan lah pada 

pelajar-pelajar baru supaya dia betul-betul berminat, cara-cara mengajar itu 

betul-betul dengan hati yang ikhlas supaya dia betul-betul tahu hasil tenun 

Pahang ini boleh menjadi mata pencarian kepada kaum wanita. 

NAN: Okay [baiklah]. Puan, kalau ikut pendapat Puan kenapa seni tenunan ini 

sangat unik bagi Puan sendiri? 

PN: Sebab Makteh ini orang lama kan Makteh tahu cara orang lama buat, cara orang 

baru buat. Jadi, kalau kita nak ikut cara orang baru ini unik itu unik, tetapi tidak 

sebagaimana orang dulu-dulu. Jadi, Makteh memang jaga yang itu. Keunikkan 

kain sutera tenun Pahang ini memang Makteh jaga supaya pelanggan-pelanggan 

yang datang macam Dato’-dato’ itu dia tahu hasil itu bukannya makin mundur 

malah makin meningkat. 

NAN: Pada pendapat Puan sendiri, relevan tak seni tenunan ini dipamerkan 

dalam majlis moden? 

PN: Makteh rasa boleh lah dipamerkan. Memang dipamerkan. 

NAN: Bagi Puan, hasil tenunan ini sesuai tak diperagakan oleh masyarakat yang 

bukan Melayu? 

PN: Ya lah kalau dia nak diperagakan kita tak boleh nak ambil yang kita buat asli 

semua kan. Kalau dia nak peragakan, kita kena ubah dia punya corak itu. Boleh, 

tapi corak-corak asli itu tak boleh lah dipermudah-mudahkan. 

NAN: Macam mana Puan Nampak perbezaan kraf tenunan yang dulu dengan 

yang sekarang? Apa perbezaan dia? 

PN: Perbezaan dulu dengan sekarang memang berbeza. Orang dulu-dulu buat, biar 

lambat pengeluaran asalkan betul-betul kain itu berkualiti pengeluarannya. Tapi 

orang sekarang ini dia buat mengejarkan pengeluaran. Jadi kalau tempahan 

banyak, Makteh selalu bincang untuk tegur bahagian itu. Sebab Makteh takut 

tenun Pahang ini satu masa nanti kualiti dia makin ke depan masa, makin 

kekurangan dijaga. Jadi, Makteh memang jaga yang itu. Sebab kualiti dulu 

memang untuk Makteh sendiri mendapat pingat di antarabangsa tentang kualiti 

tenun Pahang ini. 

TAMAT BAHAGIAN 4 

BAHAGIAN 5: ANUGERAH DAN SUMBANGAN 

IM: Okay [baiklah] Makteh, kita beralih kepada soalan seterusnya. Sepanjang 

Makteh dalam bidang tenunan, berapa banyakkah anugerah yang pernah 

Makteh terima?  

PN: Makteh terima anugerah Karyawan Adiguru. Selepas itu, UNESCO. Selepas itu, 

Makteh dapat anugerah biasa itu ada lah tapi yang betul-betul Makteh menerima 

secara bertauliah macam anugerah Adiguru daripada Perdana Menteri Datuk 

Abdullah Ahmad Badawi di Majlis Hari Kebangsaan peringkat kebangsaan di 

Kuala Lumpur. Selepas itu, Makteh mendapat anugerah daripada UNESCO di 

majlis yang diadakan di Institut Kraf Tangan Tenun Pahang di Kampung Pulau 

Keladi daripada Tuanku Sultan yang pada masa itu dia Tengku Mahkota, iaitu 

Tengku Abdullah. Sekarang ini dia menjadi Yang Di-pertuan Agong. 

IM: Okay [baiklah]. Dalam banyak-banyak anugerah itu yang mana Makteh 

rasa paling berharga? Macam yang paling susah nak dapat. 

NAN: Yang paling berharga lah. 

PN: Yang paling berharga bagi Makteh, berharga belaka lah. Sama je berharganya 

tapi macam anugerah Adiguru itu satu penghargaan yang sangat-sangat Makteh 

ucapkan ribuan terima kasih sebab selama ini Makteh menceburkan diri dalam 

bidang tenun, Makteh telah dipercayai oleh perbadanan kraf tangan telah 

melantikkan Makteh sebagai Adiguru dan sebagai tempat rujukan kepada 

penenun-penenun. Apa-apa masalah dan yang nak ambil PhD pun dengan 

Makteh. Itu satu penghargaan. Makteh sangat-sangat bersyukur lah pada Allah 

SWT. 

IM: Seterusnya, apa faktor kejayaan Makteh memperoleh anugerah sebagai 

Adiguru Kraf itu? 

PN: Faktornya tak tahu lah Makteh nak katakan cuma hak Allah belaka lah. Selalu lah 



29 

apa-apa ilmu yang mereka rujuk pada Makteh, Makteh beri kerjasama. 

IM: Makteh ingat tak bila Makteh diiktiraf sebagai tokoh dalam bidang kraf 

ini? Tahun bila itu? 

PN: Dalam tahun 2007 rasanya. Sebab dalam tahun 2006, Makteh mendapat anugerah 

karyawan Adiguru. Hujung tahun 2007 itu Makteh telah dipanggil pergi 

menunaikan haji ke Mekah. 

IM: Biasanya, anugerah yang Makteh terima ini dipilih berdasarkan aspek apa? 

PN: Makteh dipilih berdasarkan daripada kemahiran, daripada keturunan, asal usul 

Makteh. Jadi, Makteh menceburkan diri dalam bidang tenun ini Makteh suka 

pergi ke mana sahaja mereka panggil untuk kursus, Makteh pergi. Kalau seminar, 

Makteh pergi. Maknanya, dua-dua itu Makteh sentiasa tak menghampakan 

harapan orang atas yang panggil Makteh. Sebab Makteh fikir macam kursus itu 

peluang kita mencari ilmu. Macam seminar itu satu daripadanya kita mencari dan 

kita bergaul dengan orang-orang. Daripada situ kita tahu kemajuan satu-satu 

tempat itu. 

IM: Makteh ingat tak kursus-kursus yang pernah Makteh masuk berkaitan 

dengan tenunan ini? 

PN: Makteh tak ingat tapi sijil-sijil itu ada pada Makteh. Sijil itu kalau tak silap 

Makteh dalam puluh juga lah. Maknanya kalau orang panggil kursus, Makteh 

pergi. 

IM: Boleh tahu tak sijil yang Makteh dapat itu sijil apa? Nama sijil itu. 

PN: Sijil itu banyak tapi Makteh tak ingat. Tak dapat nak kira. 

NAN: Puan pernah tak sertai apa-apa pertandingan yang berkaitan dengan tenun 

ini? 

PN: Pernah! 

NAN: Pertandingan apa ye? 

PN: Pertandingan di Jalan Pahang iaitu pertandingan buat hiasan dinding. Selepas itu, 

pertandingan buat selendang pada pengusaha-pengusaha ini di Ibu Pejabat Negeri 

Kraf Tangan di Kuala Lumpur. Jadi, Makteh tak dibenarkan masuk sebab Makteh 

Adiguru. Jadi, budak-budak Makteh masuk dan takdir Allah orang-orang Makteh 

telah mendapat tempat. Makteh tak tahu masa itu sebab Makteh tak jadi juri. 

Dulu-dulu Makteh dipanggil jadi juri. Selepas itu, Makteh taknak jadi juri. Jadi, 

yang jadi jurinya orang-orang yang mengetahui lah. Macam Professor Che 

Sulaiman Ghani, Nur Wani. Itu semua lah yang jadi jurinya. Orang Makteh 

masuk 5 orang. Kelima-limanya mendapat tempat daripada tempat pertama 

sampai lah tempat kelima.  

NAN: Sepanjang Puan jadi pengusaha tenun ini, ada tak Puan dapat jemputan 

daripada stesen televisyen? Jemputan atau kunjungan daripada stesen 

televisyen? 

PN: Selalu. 

NAN: Macam mana anugerah yang Puan peroleh dapat beri semangat kepada 

Puan untuk terus bekerja dengan lebih baik? 

PN: Daripada anugerah-anugerah itu lah Makteh merasakan masih bersemangat lah 

untuk bekerja lebih baik supaya menjadi contoh kepada pelajar-pelajar baru, 

pekerja-pekerja baru. Buatlah macam mana Makteh buat. Memang Makteh 

sentiasa beri kepada pelajar, pekerja baru ini supaya buatlah sebagaimana yang 

Makteh buat walaupun apa masalah-masalah pun Makteh tetap hadapi. 

NAN: Pernah tak Puan dapat sokongan daripada pihak korporat ataupun swasta? 

PN: Selalu mendapat sokongan. 

NAN: Selepas itu, pernah tak Puan dijemput untuk menjadi tetamu undangan di 

stesen televisyen? 



31 

PN: Pernah. 

NAN: Stesen televisyen luar negara pernah tak interview [temu bual] Puan? 

Daripada luar negara. 

PN: Daripada luar negara tak pernah lagi. 

NAN: Ada tak golongan kenamaan ke kerabat diraja ke yang pernah Puan sendiri 

hadiahkan hasil kraf tangan Puan? 

PN: Ada. 

NAN: Siapa ye? 

PN: Macam hadiah kepada Permaisuri, hadiah kepada malas lah nak cakap yang itu 

kan. [Ketawa]. Pengeluaran Makteh itu dijadikan hadiah kepada menteri, hadiah 

kepada perdana menteri pernahlah. 

TAMAT BAHAGIAN 5 

BAHAGIAN 6: HARAPAN 

NAN: Seterusnya, sepanjang pandemik Covid-19 ini kan apa cabaran yang Puan 

hadapi dalam pengeluaran tenunan ini? 

PN: Mula-mula, peringkat yang pertama itu menjadi masalah sebab kita tutup semua 

bengkel, galeri semua tutup. Sebab tak dibenarkan nak berjumpa orang ramai. Tak 

dibenarkan terdedah tapi apabila dapat kelonggaran itu pengusaha tempat Makteh 

berjalan seperti biasa. Pelanggan-pelanggan pun datang seperti biasa. 

NAN: Sentiasa ada lah kan. Selain daripada pandemik Covid ini, pernah tak pusat 

tenun Puan ini mengalami banjir? 

PN: Pernah. Ini pun tengah banjir. Tengah mengalami banjir. Kita tutup. 

NAN: Ohh kiranya tutup je lah ye bila banjir itu berlaku? 

PN: Ya tutup. 

NAN: Okay [baiklah)]. Barang-barang dekat tempat itu macam mana ya? Macam 

mana Puan selamatkan? 

PN: Barang-barang itu sebelum kita pindah tempat lain, barang-barang itu kita 

selamatkan dulu pindah ke tempat yang tinggi lah. 

NAN: Memang dah ready [sedia] tempat lah ya? 

PN: Ya. 

NAN: Okay [baiklah]. 

IM: Dari sudut lain kan, adakah Puan merasakan bahawa tenunan songket ini 

perlu tak dimasukkan dalam silibus pendidikan vokasional? 

PN: Perlu lah. Sebabnya kita selalu menerima budak-budak praktikal. Daripada UKM, 

daripada TNB. Mana-mana lah selalu datang rumah Makteh buat praktikal. 

IM: Pendapat Makteh lagi kan, setuju tak kalau tenunan songket ini dimodenkan 

selaras dengan selera anak muda masa kini? 

PN: Memang lah sekarang ini pun mereka buat kerja pun ada yang modenkan. Tapi, 

Makteh selalu dan buat juga lah teguran sebabnya walaupun moden, yang asli itu 

janganlah ditinggalkan. Walaupun mengikut peredaran sekarang. 

NAN: Ya, betul. 

IM: Pendapat Makteh, wajar tak seni tenunan ini disemai dari kecil bagi golongan 

perempuan terutamanya? 

PN: [Ketawa]. Ya lah, kalau nak ikutkan memang bagus kita semaikan daripada kecil. 

Tapi, kalau macam Makteh ini warisan. Memang Makteh semaikan pada anak cucu 

Makteh daripada kecil lagi. Tapi kalau orang luar macam pelajar-pelajar luar, 

macam mana kita nak dedahkan dia? Dia dalam jagaan mak bapa dia lagi. Kecuali 

dia dah masuk belajar di institut itu, dari situ kita dedahkan lah. 

NAN: Macam mana cara untuk pastikan tenun Pahang ini mampu mendapat tempat 

di serata dunia? 

PN: Cara dia kita kena betul-betul jaga kualiti dia. Pada Makteh, tenun Pahang ini jaga 

kualiti dia. Sebab dulu-dulunya, zaman tok Makteh dapat anugerah pingat, 

anugerah tokoh itu memang daripada hasil tenunan dia sendiri. Daripada hasil 

kualiti dia yang sangat-sangat terjaga walaupun pada Makteh, masih ada lagi 

Makteh sendiri yang menyimpannya. Kain-kain lama yang berharga beratus-ratus 

tahun itu masih lagi elok Makteh jaga. Dia punya kualitinya itu. 

NAN: Pada pendapat Puan, apa inisiatif daripada pihak kerajaan untuk promosikan 

industri tenun songket ini seperti industri batik? Macam industri batik, guru-

guru pakai hari Khamis kan. Kalau songket ini macam mana? Apa pendapat 

Puan? 

PN: Pendapat Makteh, memang lah sekarang ini kerajaan negeri Pahang dah mula 

jalankan tiap-tiap hari Khamis rasanya diwajibkan pakai baju tenun Pahang. Jadi, 

sekarang ini Makteh tengah sibuk buat kain-kain tempahan baju lelaki untuk baju 

kemeja, perempuan untuk baju pasang. Kerajaan negeri Pahang telah mengarahkan 

untuk semua pekerja-pekerja jabatan kerajaan setiap hari Khamis pakai kain tenun 

Pahang. 

NAN: Puan ada perancangan tak untuk industri tenun untuk masa depan? 

PN: Perancangan itu ada tapi terpulang kepada generasi muda lah. Makteh ini beri 

sokongan dan semangat kepada generasi-generasi baru ini supaya betul-betul 

bekerja dengan minatnya, dengan baiknya supaya tenun Pahang ini betul-betul 

boleh ke depan. 

NAN & 

IM: 

Okay [baiklah]. 

NAN: Soalan terakhir ye Puan untuk hari ini. Apa harapan Puan terhadap bidang 

ini terutamanya untuk generasi muda? 

PN: Harapan Makteh ini agar generasi muda supaya tidak kiralah di mana-mana sebab 

sekarang ini pun dah ada negeri-negeri luar macam Perak, Kuala Lumpur dah ada 

terlibat dengan tenun Pahang ini. Jadi, harapan Makteh supaya mereka itu betul-

betullah mempelajari tenun Pahang ini supaya tenun Pahang tidak terhakis, lebih 

maju, lebih meningkat. Walaupun umur Makteh ini dah meningkat, Makteh rasa 

semangat Makteh ini tidak putus lagi. 

NAN: Okay [baiklah] Puan. Itu sahaja ye. 

PN: Makteh pun mengucapkan jutaan terima kasih lah. Terima lah ilmu Makteh ini 

moga-moga berjayalah dalam bidang pelajaran. Syukur Alhamdulillah. 

NAN & 

IM: 
Terima kasih banyak-banyak Makteh. 

PN: Assalamualaikum. 

NAN & 

IM: 
Waalaikumussalam. 

Dengan ini tamatlah sesi temubual mengenai pengalaman dan sumbangan Puan 

Nortipah Abd Kadir mengenai pengalaman beliau sebagai pengusaha dan pengeluar 

fabrik tenunan Pahang. Kami ingin mengucapkan jutaan terima kasih kepada Puan 

Nortipah di atas kesudian beliau dalam memberikan maklumat mengenai peristiwa 

yang berlaku. Adalah diharapkan dengan hasil temubual ini dapat menyumbang 

kepada pendengar, pendidik dan generasi akan datang. Sekian, terima kasih. 

TAMAT 

LAMPIRAN 

LOG WAWANCARA 

Nurul Anis Nabila binti Mohd Said dan Idlan Muhaimin bin Badrol Hisham menemubual 

Puan Nortipah binti Abd Kadir, yang dilahirkan pada 1944 di Pulau Keladi, Pekan Pahang. 

Temubual dijalankan menggunakan aplikasi Zoom mengenai pengalaman beliau sebagai 

seorang pengusaha dan pengeluar fabrik tenunan. 

MASA SUBJEK 

NAMA/TEMPAT/ 

RUJUKAN 

BAHAGIAN 1: LATAR BELAKANG 

3.34 

Menceritakan tentang nama penuh, tempat lahir, 

bilangan anak dan cucu, tempoh pengalaman & 

warisan keturunan. 

3.38 Menceritakan tentang beliau anak yang keberapa. 

3.40 Menceritakan tentang bilangan adik-beradik. 

BAHAGIAN 2: SEJARAH PENDIDIKAN 

3.42 Menceritakan tentang pendidikan sekolah rendah Sekolah Rendah 

dari Darjah 1 – 5. Kampung Pulau Keladi 

3.45 
Menceritakan tentang pendidikan sekolah rendah 

Darjah 6. 

Sekolah Pusat, Pekan 

Pahang 

BAHAGIAN 3: PERUSAHAAN FABRIK TENUNAN 

3.46 Menceritakan usia menjadi pengusaha tenun. 13 tahun. 

3.48 Menceritakan sebab memilih bidang tenun. 

Berasal dari ahli 

keluarga dalam bidang 

tenun. 

3.50 
Menjelaskan faktor melibatkan diri dalam bidang 

tenun. 
Dorongan keluarga. 

3.51 Berkongsi mengenai rakan kongsi. Ahli keluarga. 

3.53 
Menjelaskan jumlah pekerja di Institut 

Kemahiran Tenun Pahang. 

4 orang guru & para 

pelajar adalah sebagai 

pekerja. 

3.56 Menceritakan tentang pelaksanaan pusat tenun. 
Isnin hingga Jumaat, 8 

pagi hingga 5 petang. 

3.57 
Berkongsi mengenai cabaran sepanjang menjadi 

penenun. 

Harga bahan mentah 

naik mendadak. 

4.00 Berkongsi mengenai pengalaman manis. 
Dianugerahkan Adiguru 

Karyawan & UNESCO. 

4.03 
Menjelaskan peranan sebagai penenun terhadap 

komuniti. 

Sentiasa memberi 

nasihat. 

4.06 
Menceritakan cara mengekalkan hubungan baik 

dengan penenun lain. 

Menganggap seperti 

kawan. 

4.07 Menceritakan kritikan yang pernah diterima. 
Tiada kerana sentiasa 

menjaga kualiti kain. 

4.10 
Berkongsi perasaan untuk meninggalkan bidang 

tenun. 
Tiada. 

4.13 Berkongsi detik sukar yang pernah beliau alami. 
Dapat selesaikan 

masalah dengan baik. 

4.14 
Menceritakan tentang kunjungan daripada 

kerabat Diraja. 

Permaisuri Agong & 

Kerabat Diraja 

Selangor. 

4.16 Menjelaskan tujuan kunjungan dilakukan. 
Melawat dalam 

perusahaan. 

4.18 
Berkongsi aktiviti yang dilakukan semasa 

kunjungan. 

Aktiviti menenun oleh 

para pelajar. 

4.19 
Berkongsi mengenai kunjungan daripada 

golongan kenamaan. 

Datuk Azmin Ali, Dato’ 

Najib Rajak. 

BAHAGIAN 4: PRODUK FABRIK TENUNAN 

4.20 
Menceritakan tentang siapa yang mewarisi 

bakatnya. 
Adik & anak-anak. 

4.22 Berkongsi tentang idola. Ibu sendiri. 

4.24 
Menceritakan bagaimana kelas menenun 

dijalankan. 

8 pagi hingga 5 petang. 

Memperkenalkan alat-

alat & bahan kepada 

pelajar. 

4.26 
Menjelaskan bahan-bahan penting dalam 

tenunan. 
Sutera & pewarna. 

4.28 
Menjelaskan jumlah kos peralatan yang 

digunakan. 

Peralatan dapat 

digunakan berkali-kali. 

4.30 
Menjelaskan jumlah kos bahan-bahan dalam satu 

penghasilan kain tenun. 

Kos tinggi untuk teknik 

ikat, teknik bunga. 

4.33 Berkongsi tentang jenis benang yang digunakan. Sutera Cina. 

4.34 
Menceritakan dari mana memperoleh sumber 

penghasilan tenunan. 
Dari China dan Jepun. 

4.37 
Berkongsi purata penghasilan tenun dalam 

tempoh sebulan. 
10 helai sampin. 

4.38 Berkongsi jenis corak yang dihasilkan. 

Tobuk Sekampung, 

Belah Buluh, Dato 

Mahmud, Tun Razak & 

banyak lagi. 

4.40 Menjelaskan maksud disebalik nama corak. 

Tubok Sekampung 

bermaksud pelbagai 

bangsa dalam satu 

kampong iaitu Melayu, 

Cina & India. 

4.43 Menjelaskan bagaimana corak dihasilkan. Idea sendiri. 

4.44 
Berkongsi tentang corak pertama yang 

dihasilkan. 

Siku Keluang, Pucuk 

Rebung & Pucuk 

Rebung Berlapis. 

4.46 Berkongsi jumlah corak yang dihasilkan. Lebih 20 corak. 

4.47 Berkongsi tentang corak paling rumit dihasilkan. Merpati Dua Sejoli. 

4.48 
Menceritakan tentang corak yang kurang 

mendapat sambutan. 
Tiada. 

4.50 Berkongsi tentang corak yang paling disukai. Pucuk Rebung Berlapis. 

4.51 
Menceritakan tentang golongan artis yang pernah 

memakai hasil tenunan. 
Dato Bernard. 

4.52 
Berkongsi tentang pelancong luar Negara yang 

pernah memakai hasil tenunannya. 
Pelancong Eropah. 

4.53 
Berkongsi rahsia menghasilkan corak halus & 

kemas. 

Menjaga kualiti kain 

dan sentiasa mula 

dengan membaca 

‘Bismillah’. 

4.54 
Menceritakan sejauh mana kualiti tenunan 

dihasilkan. 

Menggunakan teknik 

basuhan dan jemuran 

yang betul. 

4.55 Berkongsi produk yang dihasilkan. 

Tie, selendang, baju 

kemeja, kain sarung 

perempuan & pakaian 

pengantin. 

4.56 Menjelaskan cara mengekalkan ciri tradisional. 
Menggunakan corak 

lama. 

4.57 Menceritakan keistimewaan tenun Pahang. Kualiti yang terjaga 

ibarat boleh dikendong 

air. 

4.58 Menjelaskan tentang eksport luar negara. 
Ada tapi tidak besar-

besaran. 

4.58 
Menceritakan situasi apabila menerima tempahan 

banyak. 

Mengumpulkan semua 

penenun-penenun. 

5.00 Berkongsi cara mempromosikan tenun. 
Membuat demo apabila 

dijemput. 

5.01 Berkongsi cara mengekalkan pengeluaran. 
Menasihatkan pekerja 

untuk sentiasa rajin. 

5.03 Berkongsi sebab seni tenun Pahang sangat unik. 
Menggunakan cara 

orang lama. 

5.04 
Berkongsi perbezaan tenun dulu dengan 

sekarang. 

Tenun dulu biar lambat 

pengeluaran, kualiti 

bagus. Tenun sekarang 

lebih mengejar 

pengeluaran. 

BAHAGIAN 5: ANUGERAH DAN SUMBANGAN 

5.06 Berkongsi jumlah anugerah yang diterima. Adiguru & UNESCO. 

5.07 Berkongsi anugerah yang paling berharga. Adiguru Karyawan 

5.08 Berkongsi faktor kejayaan. Sentiasa beri kerjasama. 

5.09 Berkongsi tahun dianugerahkan tokoh. 2006. 

5.10 Menceritakan aspek mendapat anugerah. 
Kemahiran, keturunan 

& asal-usul. 

5.11 
Berkongsi tentang pertandingan yang pernah 

disertai. 
Hiasan dinding. 

5.12 
Menceritakan semangat dari anugerah yang 

diterima. 

Menjadi contoh kepada 

pelajar-pelajar. 

5.13 
Berkongsi kerabat diraja yang pernah 

dihadiahkan tenunan. 
Permaisuri Agong. 

BAHAGIAN 6: HARAPAN 

5.14 
Berkongsi cabaran sepanjang pandemik Covid-

19. 

Bengkel & galeri 

terpaksa tutup. 

5.15 Berkongsi pengalaman banjir. Tutup. 

5.16 
Berkongsi cara selamatkan barang-barang 

daripada banjir. 
Pindah ke tempat tinggi. 

5.17 
Menjelaskan keperluan tenunan dimasukkan 

dalam silibus vokasional. 

Sangat perlu kerana 

sentiasa menerima 

pelajar praktikal. 

5.18 Berkongsi kewajaran seni tenun dimodenkan. 

Boleh dimodenkan 

tetapi tidak 

meninggalkan yang asli. 

5.19 
Menjelaskan cara tenunan mendapat tempat di 

serata dunia. 
Menjaga kualiti. 

5.20 
Menjelaskan inisiatif kerajaan promosikan 

industri tenunan. 

Pekerja jabatan kerajan 

memakai tenun Pahang 

tiap Khamis. 

5.21 Berkongsi perancangan masa depan. 
Memberi kepercayaan 

kepada generasi muda. 

5.23 Berkongsi harapan terhadap bidang tenun. 

Belajar seni tenun 

Pahang supaya tidak 

terhakis. 

DIARI KAJIAN 

MASA TARIKH PERKARA TINDAKAN 

8.13AM- 

8.22AM 
27 Oct 2020 

Kami diberi penerangan oleh Puan 

Nurulannisa mengenai Oral 

History dan Puan Nurulannisa 

memberi tahu tajuk kajian lisan 

pada tahun ini adalah mengenai 

Tokoh Tempatan di kawasan 

Pantai Timur iaitu Pahang, 

Terengganu dan Kelantan. 

Puan Nurulannisa mengarahkan 

pelajar untuk membentuk 

kumpulan seramai dua orang untuk 

satu kumpulan dan Puan 

Nurulannisa menyuruh setiap 

kumpulan memilih tokoh untuk 

dijadikan sebagai kajian. 

Membuat catatan 

tentang kajian lisan 

dan tajuk tugasan 

yang perlu 

dilakukan. 

Menentukan 

pasangan ahli 

kumpulan. 

8.19AM-

8.24AM 
27 Oct 2020 

Mencari tokoh di kawasan Pantai 

Timur iaitu Pahang, Terengganu 

dan Kelantan. 

Kami menetapkan tokoh tenun 

Pahang iaitu Puan Nortipah Abd 

Mencari tokoh 

melalui carian di 

‘Google’. 

Kadir sebagai tokoh untuk kajian 

kami.  

8.46AM-

8.49AM 
27 Oct 2020 

Kami mengusulkan tokoh yang 

telah kami kenal pasti dan pilih 

kepada Puan Nurulannisa iaitu 

Puan Nortipah Abd Kadir 

Mendapat 

persetujuan daripada 

Puan Nurulannisa 

8.31AM 17 Nov 2020 
Mendapatkan surat kebenaran 

rasmi UiTM. 

Mendapatkan surat. 

12.01PM-

2.28PM 

22 Nov 2020 

Menghubungi Puan Nortipah Abd 

Kadir untuk bertanyakan kesudian 

beliau untuk ditemubual.  

Mendapat 

persetujuan oleh 

Puan Nortipah untuk 

ditemubual 

3.03PM-

4.16PM 
15 Dec 2020 

Berbincang dengan pensyarah 

mengenai soalan yang akan ditanya 

kepada Puan Nortipah Abd Kadir 

Berbincang dan 

memperbetulkan 

soalan. 

2.16PM 23 Dec 2020 

Menunjukkan semula soalan yang 

ingin ditujukan kepada Puan 

Nortipah Abd Kadir  

Soalan diluluskan 

oleh Puan 

Nurulannisa. 

8.51PM-

9.15PM 

3 Jan 2021 

Menghubungi Puan Nortipah Abd 

Kadir untuk mendapatkan tarikh 

temubual. 

Mendapat tarikh 

untuk temubual. 

11.05AM-

11.23AM 
4 Jan 2021 

Menghantar senarai soalan kepada 

Puan Nortipah Abd Kadir. 

Soalan dihantar 

kepada Puan 

Nortipah menerusi 

aplikasi Whatsapp. 

8.38PM-

8.57PM 
6 Jan 2021 

Mengingatkan Puan Nortipah Abd 

Kadir mengenai tarikh temubual. 

Mengingatkan Puan 

Nortipah dan 

menetapkan masa 

untuk temubual. 

3.14PM-

3.26PM 
7 Jan 2021 

Puan Nortipah Abd Kadir 

menghubungi kami terpaksa 

menukar tarikh untuk temubual 

berikutan masalah banjir di 

kediaman beliau. 

Mendapatkan tarikh 

baru untuk 

ditemubual.  

3.24PM-

5.10PM 
12 Jan 2021 

Temubual bersama Puan Nortipah 

Abd Kadir menerusi aplikasi 

Zoom. 

Temubual bermula. 

5.13PM 12 Jan 2021 

Mengucapkan terima kasih kepada 

Puan Nortipah Abd Kadir atas 

kesudian beliau untuk sesi 

temubual. 

Ucapan terima kasih 

dilakukan melalui 

aplikasi Whatsapp. 

SENARAI SOALAN 

Berikut merupakan temubual sejarah lisan yang telah dijalankan oleh Nurul Anis  

Nabila Bt Mohd Said dan Idlan Muhaimin bin Badrol Hisham bersama yang berbahagia 

Puan Nortipah binti Abd Kadir mengenai pengalaman beliau sebagai pengusaha dan 

pengeluar fabrik tenunan Pahang. Temu bual ini dijalankan melalui penggunaan aplikasi 

Zoom pada 12 Januari 2021. 

LATAR BELAKANG 

Assalamualaikum Puan, sebagai permulaan bolehkah Puan ceritakan serba sedikit tentang 

latar belakang Puan? 

1. Siapakah nama Puan?

2. Apakah nama gelaran Puan?

3. Berapakah usia Puan sekarang?

4. Dimanakah Puan dilahirkan?

5. Berapakah bilangan adik-beradik Puan?

6. Puan anak yang keberapa?

7. Siapakah nama penuh ibu dan bapa Puan?

8. Pada tahun bilakah Puan berkahwin?

9. Siapakah nama suami Puan?

10. Berapakah umur suami Puan sekarang?

11. Berapakah bilangan anak Puan?

12. Dimanakah anak-anak Puan menetap sekarang?

13. Apakah hobi Puan semasa lapang?

PENDIDIKAN 

Mengenai sejarah pendidikan, boleh Puan kongsikan tahap pendidikan Puan? 

1. Apakah nama sekolah Puan semasa di sekolah rendah?

2. Apakah nama sekolah Puan semasa di sekolah menengah?

3. Dimanakah Puan melanjutkan pelajaran selepas tamat persekolahan?

4. Selepas menamatkan zaman persekolahan, di manakah Puan melanjutkan pelajaran?

5. Apakah kejayaan akademik yang pernah Puan perolehi sepanjang menjadi pelajar?

6. Siapakah pensyarah yang mengajar Puan semasa belajar?

7. Apakah kenangan manis Puan semasa belajar?

8. Mengapakah Puan menganggap itu kenangan manis?

9. Sejak bilakah Puan terfikir untuk menceburi bidang industri semasa belajar?

PERUSAHAAN FABRIK TENUNAN 

Sebagai pengusaha dan pengeluar fabrik tenunan, 

1. Berapakah usia Puan semasa menjadi pengusaha dan pengeluar fabrik tenunan?

2. Mengapa Puan memilih bidang tenun?

3. Apakah faktor yang mendorong Puan melibatkan diri dalam bidang ini?

4. Apakah bidang yang pernah Puan ceburi sebelum menjadi pengusaha dan pengeluar

fabrik tenunan?

5. Siapakah rakan kongsi Puan dalam pengeluaran fabrik tenun Pahang?

6. Berapakah jumlah pekerja yang Puan ada di Institut Kemahiran Tenun Pahang diRaja?

7. Bagaimanakah pusat tenun Puan dijalankan?

8. Apakah cabaran menjadi seorang penenun?

9. Apakah pengalaman manis sepanjang menjadi penenun?

10. Apakah peranan Puan sebagai penenun terhadap komuniti?

11. Bagaimanakah Puan mengekalkan hubungan baik antara Puan dengan penenun-penenun

yang lain?

12. Apakah kritikan yang pernah Puan terima ketika menghasilkan tenunan?

13. Adakah Puan pernah merasa untuk meninggalkan bidang tenunan ini? Sekiranya pernah,

mengapakah Puan merasa sedemikian?

14. Apakah detik sukar yang pernah Puan alami ketika menghasilkan tenunan?

15. Adakah Institut Kemahiran Tenun Pahang diRaja pernah menerima kunjungan daripada

kaum kerabat diRaja?

16. Siapakah diantara kerabat ini yang pernah berkunjung ke institut ini?

17. Apakah tujuan kunjungan tersebut dilakukan?

18. Apakah aktiviti yang dilakukan semasa kunjungan tersebut?

19. Selain kerabat diraja, adakah Puan pernah menerima kunjungan dari orang kenamaan?

20. Siapakah golongan kenamaan tersebut?

PRODUK FABRIK TENUNAN 

Sepanjang Puan melibatkan diri dalam fabrik tenunan ini, 

1. Siapakah yang mewarisi bakat Puan dalam bidang ini?

2. Siapakah diantara keluarga Puan yang turut berkecimpung dalam bidang tenunan?

3. Siapakah idola Puan dalam bidang tenun?

4. Mengapa Puan memilih beliau sebagai idola?

5. Bagaimanakah kelas menenun dijalankan?

6. Apakah proses-proses yang dilakukan dalam menghasilkan tenunan?

7. Apakah bahan-bahan penting yang digunakan dalam penghasilan tenun?

8. Adakah satu penghasilan kain tenun memerlukan kos peralatan yang banyak?

9. Berapakah kos yang dikeluarkan dalam satu penghasilan kain tenun?

10. Apakah jenis benang tenunan yang digunakan dalam menghasilkan kain tenun?

11. Dari manakah Puan memperoleh sumber dalam menghasilkan kain tenunan?

12. Dalam tempoh sebulan, berapakah purata kain tenunan yang dapat dihasilkan?

13. Apakah jenis-jenis corak tenun yang dihasilkan?

14. Apakah maksud disebalik nama corak tenunan yang dihasilkan?

15. Bagaimanakah corak-corak ini dihasilkan?

16. Apakah jenis corak pertama yang berjaya Puan hasilkan?

17. Berapakah jumlah corak tenun yang dihasilkan sepanjang Puan berkhidmat?

18. Diantara corak-corak yang dihasilkan, corak manakah yang paling rumit dan sukar

untuk dihasilkan?

19. Corak tenunan manakah yang kurang mendapat sambutan berbanding corak tenunan

yang lain?

20. Mengapakah corak tersebut kurang mendapat sambutan?

21. Corak tenunan yang manakah paling laris dijual?

22. Mengapakah corak tenunan tersebut paling laris dijual?

23. Diantara corak-corak yang dihasilkan, yang manakah paling Puan suka?

24. Siapakah golongan artis yang pernah memakai hasil tenunan dari Puan?

25. Pelancong luar negara dari manakah yang pernah memakai kraf tenunan puan?

26. Apakah rahsia penghasilan corak tenun yang halus dan kemas?

27. Sejauh manakah kualiti tekstil tenunan yang dihasilkan?

28. Apakah produk yang dihasilkan daripada karya tenunan ini?

29. Selain daripada dijadikan baju dan sampin, hasil tenunan tersebut digunakan untuk

tujuan apa?

30. Bagaimanakan Puan mengekalkan ciri-ciri tradisional pada identiti kain tenun Pahang?

31. Apakah keistimewaan seni tenunan Pahang berbanding tenunan dari negeri-negeri lain?

32. Adakah kain tenunan ini mendapat permintaan dan dieksport ke luar negara?

33. Adakah Puan dijadikan rujukan oleh penenun-penenun di Pekan yang lain?

34. Bagaimanakah situasi apabila Puan menerima tempahan tenunan yang sangat banyak?

35. Bagaimanakah cara Puan mempromosikan seni tenunan?

36. Apakah yang Puan lakukan untuk mengekalkan pengeluaran tekstil tenun?

37. Mengapakah seni tenunan sangat unik pada pendapat Puan?

38. Pendapat Puan, masih relevankah seni tenunan dipamerkan dalam majlis moden ketika

ini?

39. Adakah sesuai hasil tenunan ini diperagakan oleh masyarakat bukan melayu?

40. Adakah masyarakat Cina dan India menyukai hasil tenunan Puan?

41. Wajarkah bagi Puan jika masyarakat melayu mengubahsuai corak tenunan lama kepada

corak yang lebih moden?

42. Bagaimanakah Puan melihat perbezaan kraf tenunan yang dahulu dan sekarang?

ANUGERAH DAN SUMBANGAN 

Sepanjang Puan menjadi pengusaha dan pengeluar fabrik tenunan serta digelar sebagai 

Adiguru Kraf Tenunan Pahang,  

1. Berapa banyakkan anugerah yang pernah Puan terima?

2. Apakah anugerah yang pernah Puan terima sepanjang menjadi pengusaha dan pengeluar

fabrik tenunan?

3. Apakah anugerah yang paling berharga bagi Puan?

4. Apakah faktor kejayaan Puan memperoleh gelaran sebagai Adiguru Kraf?

5. Bilakah Puan mula diikitiraf sebagai tokoh dalam bidang kraf ini?

6. Daripada siapakah Puan menerima anugerah penghargaan tersebut?

7. Anugerah yang Puan terima dipilih berdasarkan aspek apa?

8. Apakah kursus-kursus yang pernah Puan sertai berkaitan tenunan?

9. Apakah sijil kelayakan yang pernah Puan dapat sepanjang menjadi pengusaha dan

pengeluar fabrik tenunan?

10. Apakah pertandingan yang pernah Puan sertai berkaitan tenun?

11. Apakah pertandingan yang pernah Puan menjadi juara dalam bidang ini?

12. Adakah Puan pernah mendapat jemputan atau menerima kunjungan daripada stesen

televisyen?

13. Bagaimanakah anugerah-anugerah yang diperoleh memberi semangat kepada Puan

untuk bekerja dengan lebih baik dan berkongsi bakat dengan masyarakat?

14. Adakah Puan pernah mendapat sokongan daripada pihak korporat atau swasta?

15. Pernahkah Puan dijemput menjadi tetamu undang di stesen televisyen?

16. Stesen televisyen luar negara yang manakah pernah menemu ramah Puan?

17. Siapakah golongan kenamaan yang pernah Puan menghadiahi kraf tenunan?

HARAPAN 

1. Apakah cabaran yang dihadapi semasa menenun?

2. Apakah cabaran yang Puan hadapi ketika pandemik Covid-19 berlaku?

3. Pernahkan pusat tenun Puan mengalami kejadian banjir dan jika pernah, apakah yang

Puan lakukan bagi menyelamatkan pusat tenun tersebut?

4. Adakah Puan merasakan bahawa tenunan songket ini perlu dimasukkan di dalam silibus

pendidikan vokasional?

5. Adakah Puan setuju tenunan songket ini dimodenkan selaras dengan selera anak muda

masa kini?

6. Pada pendapat Puan, wajarkah seni tenunan disemai dari kecil bagi golongan

perempuan?

7. Apakah signifikan tenunan songket terhadap masyarakat milenia masa kini?

8. Bagaimanakah cara bagi memastikan tenun Pahang mampu mendapat tempat dimata

dunia?

9. Pada pendapat Puan, adakah inisiatif daripada pihak kerajaan untuk mempromosi

industri tenunan songket seperti yang dilakukan terhadap industri batik?

10. Apakah perancangan Puan untuk industri ini pada masa hadapan?

11. Apakah harapan Puan terhadap bidang ini terutama kepada generasi muda?

SKRIP PENUTUP 

Demikian tadi temubual mengenai pengalaman dan sumbangan yang berbahagia Puan 

Nortipah Abd Kadir mengenai pengalaman beliau sebagai pengusaha dan pengeluar fabrik 

tenunan Pahang. Kami ingin mengucapkan jutaan terima kasih kepada Puan Nortipah di atas 

kesudian beliau dalam memberikan maklumat mengenai peristiwa yang berlaku. Semoga 

hasil rakaman ini akan memberi manfaat kepada pendengar, pendidik dan generasi akan 

datang. Sekian, terima kasih. 

